
Dakshaprokta Kali Stuti

దక్షప్రోక్తా  కాలీస్తుతిః

దక్ష ఉవాచ -

శివా శాన్తా మహామాయాయోగనిద్రా జగన్మయీ ।
యాప్రోచ్యతే  విష్ణుమాయా  తాం నమామి సనాతనీమ్ ॥ ౪౯॥
యయాధాతా జగత్సృష్టౌ నియుక్తస్తాం పురాకరోత్ ।
స్థితిఞ్చ  విష్ణురకరోద్యన్నియోగాజ్జగత్పతిః   ॥ ౫౦॥

శమ్భురన్తం తతో దేవీం త్వాం నమాభి మహీయసీమ్ ।
వికారరహితాం శుద్ధామప్రమేయాం   ప్రభావతీమ్  ।

ప్రమాణమానమేయాఖ్యాం  ప్రణమామి  సుఖాత్మికామ్ ॥ ౫౧॥
యస్త్వాం విచిన్తయేద్దేవీం  విద్యావిద్యాత్మికాం పరామ్ ।
తస్య భోగ్యఞ్చ ముక్తిశ్చ సదా కరతలే స్థితా  ॥ ౫౨॥
యస్త్వాం ప్రత్యక్షతో  దేవీం సకృత్ పశ్యతి పావనీమ్ ।
తస్యావశ్యం భవేన్ముక్తిర్విద్యావిద్యాప్రకాశికామ్  ॥ ౫౩॥
యోగనిద్రే మహామాయే విష్ణుమాయే  జగన్మయి ।
యాప్రమాణార్థసమ్పన్నా   చేతనా సా తవాత్మికా ॥ ౫౪॥
యే స్తువన్తి జగన్మాతర్భవతీమమ్బికేతి చ ।
జగన్మయీతి మాయేతి సర్వం తేషాం భవిష్యతి ॥ ౫౫॥
ఇతి కాలికాపురాణే అష్టమాధ్యాయాన్తర్గతా   దక్షప్రోక్తా  కాలీస్తుతిః సమాప్తా ।

